សេចក្ដីផ្ដើម
មុខវិជ្ជាការគ្រប់គ្រងបច្ចេកវិទ្យា នឹងផ្ដល់ជូននិស្សិតនូវទស្សនទាននៃការគ្រប់គ្រងប្រតិបត្ដិការ ពាណិជ្ជកម្មក្នុងយុគ្គសម័យប្រកួតប្រជែងដោយការប្រើប្រាស់ និងទាញយកចំណេះដឹងនិងបំរែបំរួល បច្ចេកវិទ្យាធ្វើជាមូលដ្ឋានក្នុងការផ្ដល់តំលៃដល់អតិថិជន កាត់បន្ថយថ្លៃដើមនៃប្រតិបត្ដិការអាជីវកម្ម កែច្នៃមធ្យោបាយផលិតកម្មនិងសេវកម្ម និងឆ្លើយតបទៅនឹងសេចក្ដីត្រូវការឥតឈប់ឈររបស់ អតិថិជន​ប្រកបដោយប្រសិទ្ធភាព។
ដូចយើងបានដឹងហើយថាពិភពលោកមានការផ្លាស់ប្ដូរយ៉ាងឆាប់រហ័សនិងកាន់តែពិបាកក្នុងការគ្រប់គ្រង។ ការផ្លាស់ប្ដូរនេះកើតឡើងដោយសារកត្ដាជាច្រើនក្នុងនោះការវិវត្ដនៃបច្ចេកវិទ្យាគឺជា កត្ដាមួយដែលបានចូលរួមជម្រុញអោយមានការផ្លាស់ប្ដូរនេះ។ ប្រសិនបើយើងត្រឡប់ទៅមើល អតីតកាល (សតវត្សទី១៨ និងទី១៩យុគ្គសម័សឧស្សាហកម្ម) នៅបណ្ដាលប្រទេសអឺរ៉ុបនិងសហរដ្ឋ អាមេរិចចាប់ផ្ដើមប្រើប្រាស់ម៉ាស៊ីនជំនួសកម្លាំងមនុស្ស ជាលទ្ធផលគឺមនុស្សភាគច្រើនធ្លាប់ប្រកបរបរ នៅលើដីធ្លី ឬនៅតាមគេហដ្ឋានត្រូវទៅធ្វើការនៅក្នុងរោងចក្រធំៗជាច្រើន។លើសពីនេះទៅទៀតការ វិវត្ដនៃបច្ចេកវិទ្យា បានធ្វើអោយមានតម្រូវការផលិតផល និងកំលាំងពលកម្មជាធ្រើននៅតាមរោងចក្រ និងការិយាល័យ ដោយសារមានកំនើនពាណិជ្ជកម្មទាំងក្នុងស្រុកនិងអន្ដរជាតិ និងធ្វើការផ្លាស់ប្ដូរ ឥរិយាបទអតិថិជនលើតម្រូវការទៀតផង។ បច្ចុប្បន្ននេះបច្ចេកវិទ្យា Computer អ៊ីនធឺណែត និង Telecommunication (Phone, Fax) ត្រូវបានរកឃើញនិងអភិវឌ្ឍទៅមុខជាលំដាប់ដែលធ្វើអោយ កំលាំងពលកម្មដែលធ្លាប់តែធ្វើការជាមួយម៉ាស៊ីនត្រឡប់ទៅជាធ្វើការជាមួយកុំព្យូទ័រ អ៊ីនធឺណែត អ៊ីម៉ែល ទូរស័ព្ទ នៅតាមការិយាល័យ ដងផ្លូវ ឬគេហដ្ឋានរបស់ពួកគេ។
      មុននឹងចាប់ផ្ដើមពិភាក្សានិងស្វែងយល់នូវមេរៀននីមួយៗនៃមុខវិជ្ជានេះ សូមនិស្សិតទាំងអស់ ពិចារណាទៅលើសំនួរត្រឹះរិះមួយចំនួនដូចខាងក្រោមដើម្បីវាយតលៃថាតើមុខវិជ្ជានេះមានសារៈសំខាន់ យ៉ាងដូចម្ដេចខ្លះចំពោះអ្នកគ្រប់គ្រងក្នុងសតវត្សទី២១នេះ?
-តើប្រទេសកូរ៉េខាងត្បូង ជប៉ុន តៃវ៉ាន់ Singapore ក្លាយទៅជាប្រទេសដែលមានសេដ្ឋកិច្ចរឹងមាំ និងលូតលាស់នៅក្នុងតំបន់ដោយមានមូលដ្ឋានទៅលើអ្វីខ្លះ?
-តើការបរាជ័យរបស់ក្រុមហ៊ុនផលិតហ្វីលថតរូបដូចជា Kodak ដោយមូលហេតុអ្វី?
-តើក្រុមហ៊ុនអាកាសចរណ៍ AirAsiaនិង Jetstar ប្រើប្រាស់វិធីសាស្ដ្រអ្វីខ្លះដើម្បីធ្វើអោយតំលៃនៃ ការហោះហើររបស់ពួកគេមានតំលៃទាបជាងគូរប្រកួតប្រជែង?
-តើហេតុអ្វីគេហទំព័រ  www.google.com  or  www.ebay.com ​  or  www.facebook.com មានតំលៃរាប់លានដុល្លា?
-តើគេហទំព័រ  www.cellcard.com.kh  បង្កើតប្រាក់ចំណូលដោយវិធីណា? និងផ្ដល់គុណសម្បត្ដិអ្វី ខ្លះដល់ក្រុមហ៊ុនទូរស័ព្ទចល័ត Mobitel?

-តើការប្រើប្រាស់ម៉ាស៊ីនដកប្រាក់ស្វ័យប្រវត្ដិ (ATM) និងសេវា Internet Bank របស់ធនាគារ ANZRoyal  ធ្វើអោយឧស្សាហកម្មធនាគារនៅក្នុងស្រុកប្រែប្រួលយ៉ាងដូម្ដេច?
-តើអ្វីជាeVisa? តើកម្ពុជាផ្ដល់ eVisa ដល់ភ្ញៀវទេសចរណ៍ដោយរបៀបណា? វាមានសារៈសំខាន់ យ៉ាងដូចម្ដេចចំពោះវិស័យទេសចរណ៍?
-តើ Self Service Terminals ដូចជា ATM ជួយប្រតិបត្ដិការរបស់ធនាគារយ៉ាងដូចម្ដេចខ្លះ?
-តើអ្វីជា AcledaUtility? តើវាផ្ដល់គុណប្រយោជន៏អ្វីខ្លះដល់ធនាគារនិងអតិថិជន?
-តើក្រុមហ៊ុន IBM និង Intel លក់ផលិតផលរបស់ខ្លួនតាមបណ្ដាញ Internet ដោយវិធីណា?
-តើអ្វីជា Interactive TV? សូមសាកល្បងគិតតើទូរទស្សន៍ MYTV មានលក្ខណៈខុសពីទូរទស្សន៍ ផ្សេងៗ ទៀតយ៉ាងដូម្ដេច? វាអាចបង្កើតប្រាក់ចំណូលដោយរបៀបណាខ្លះ?
-តើអ្វីជា EMCS (Electronic Market Communication System )? តើវាផ្ដល់គុណប្រយោជន៏អ្វីខ្លះ សាធារណៈជន?
នៅមានសំនួរនិងព្រឹត្តិការណ៏ជាច្រើនដែលយើងនឹងពិភាក្សានៅក្នុងមុខវិជ្ជានេះ។​ មុខវិជ្ជានេះនឹង​ពន្យល់អំពីផលប៉ះពាល់វិជ្ជមាននិងអវជ្ជមានមកលើការរស់នៅរបស់មនុស្សជាតិ​ ព្រមទាំង​ពន្យល់​អ្នក​គ្រប់គ្រងអំពីប្រភពនែការបង្កើតបច្ចេកវិទ្យាផងដែរ។

